
PREGO DE CONDICIÓNS TÉCNICAS PARTICULARES PARA A CONTRATACIÓN POR CONCURSO E PROCEDEMENTO ABERTO PARA A PRESTACIÓN DO SERVIZO DE ATENCIÓN TÉCNICA DAS ACTIVIDADES DA ÁREA DE CULTURA DO CONCELLO DE SANTIAGO DE COMPOSTELA

1.- ELEMENTOS DO CONTRATO
 O Concello de Santiago de Compostela, ao abeiro da facultade que lle confire o artgo 85 da LBRL, creou un organismo Autónomo Local “Auditorio de Galicia” de titularidade municipal e con personalidade xurídica propia.

O Auditorio de Galicia ten encomendada a actividade da Concellaría de Cultura de Santiago, por resolución publicada no BOP Nº 222 do venres 24 de setembro de 2004 e efectuada polo Pleno da corporación municipal na sesión extraordinaria que tivo lugar o día 15 de abril de 2004. É por iso que se realiza esta licitación desde o Auditorio de Galicia para facer fronte a todas as demandas do obxecto do contrato na Área de Cultura do Concello. 

2.- OBXECTO DO CONTRATO

O contratista deberá ter á disposición permanente do contratante os servizos mínimos que se establecen neste prego. Atendendo en todo momento á cobertura do servizo en termos xerais tal e como se detalla:

· Prestación do servizo de carga e descarga.

· Asistencia en diversas instalacións culturais de titularidade  municipal e noutros espazos nos que se realicen as actividades da Concellaría de Cultura.

· Montaxe e desmontaxe das cunchas acústicas do Teatro Principal e do Auditorio de Galicia.

· Montaxe e desmontaxe do foxo da orquestra do Auditorio de Galicia. 

· Asistencia das necesidades da Banda Municipal de Música. 

· Cobertura das actividades da Área de Cultura onde se determine por parte desta. 

· Todos aqueles requirimentos, homologábeis aos anteriores,  que foren precisos para o desenvolvemento das actividades e así sexan solicitados pola Área de Cultura. 

Ademais dos lugares habituais nos que realiza a Concellaría de Cultura as súas actividades; Teatro Principal, Auditorio de Galicia, Zona “C”, o servizo deberá prestarse en prazas, rúas e xardíns da cidade ou calquera outro lugar, de titularidade propia ou allea, onde a área de Cultura determine realizar as actividades. 

Establécense como servizos mínimos permanentes, suxeitos ás modificacións que desde a dirección do organismo autónomo local se dispoña,  os que seguen: 

· 1 cordenador/a por parte da empresa adxudicataria que sirva de interlocutor coa empresa contratante.

· 1 técnico/a  maquinista, a disposición permanente. 

· 4 persoas de carga e descarga a disposición do contratante.

· 1 técnico/a de cine, tremoia, e mantemento xeral á disposición da Concellaría de Cultura e a xornada completa.

Teatro Principal: 


A disposición permanente do contratista:

· 1 técnico/a de iluminación. 

· 1 técnico/a de tremoia. 

Auditorio de Galicia :


A disposición pemanente do contratista:

· 2 técnicos/as de iluminación.

· 2 técnicos/as de tremoia

Zona “C” :

Farase  o requerimento dos técnicos necesarios segundo as necesidade das actividades programadas ou as necesidades de mantemento en cada momento.

Banda Municipal de Música:

Un servizo de transporte, co vehículo que cumpra, carga e descarga e montaxe e desmontaxe dos elementos escénicos e instrumentos da Banda, para a realización de concertos e ensaios,  nos lugares que en cada momento se determinen para a execución do programa laboral e de actividade da Banda Este servizo terá unha dedicación a tempo completo, será imprescindíbel ter coñecementos de utillaxe, para a carga e descarga e os transportes será preciso o apoio de persoal de carga e descarga requerido neste prego. 

A orde de traballo será realizada desde o Auditorio de Galicia, por ter este Organismo Autónomo Local encomendada a xestión da Concellaría de Cultura, desde o Teatro Principal ou desde a propia Concellaría de Cultura. 

O idioma vehicular para a prestación do servizo  será en todo caso, e por defecto, o galego dacordo co Regulamento de uso do galego na Administración Municipal de Santiago de Compostela (BOP, 19 de abril de 1989).

A demanda dos servizos realizárase cunha antelación mínima de 24 horas. En casos excepcionais a empresa adxudicataria deberá executar os servizos solicitados aínda que non se cumpra este prazo, sempre e cando estea debidamente xustificado. 

O contratista deberá manter ao persoal debidamente uniformado e cos dispositivos de seguridade pertinentes segundo as normas de seguridade laboral no sector. O gasto da vestimenta correrá por conta do contratista.

A prestación de servizos poderá executarse e extenderse ao longo de calquera día do ano (laboral ou festivo), e a calquera hora do día en función da programación dos espazos. 

A empresa adxudicataria asumirá a cobertura do servizos que correspondan en caso de absentismo laboral dos seus empregados ou durante o desfrute de días libres  ou das vacacións que legalmente lles correspondan.

De ser preciso, ou requerido polas empresas propoñentes de ofertas, a Área de Cultura porá ao dispor dos concursantes os datos dos dous últimos anos en canto a número de actividades e eventos  realizados desde a Concellaría de Cultura.

Será requisito indispensábel que a empresa adxudicataria realice a prestación  do servizo con medios propios.

